
Annotatsiya: maqolada xlororganik va fosfor organik pestitsidlrgaarning tuproq 

va suv muhitidagi barqarorligi, migratsiya va biologik xususiyatlari o‘rganildi. 

Pestitsidlarning ekologik xavfini baholash va ularni aniqlash uchun ekstraktsiya, 

yupqa qatlamli xromatografiya, gaz-xromatografiya va yuqori suyuqlik 

xromatografiyasi usullari qo‘llanildi. Tadqiqot natijalari ekologik monitoring 

tizimlarini takomillashtirish va pestitsidlarning salbiy ta’sirini kamaytirish bo‘yicha 

tavsiyalarni ishlab chiqishga asos bo‘ldi. 

Kalit so‘zlar: pestitsidlar, xlororganik birikmalar, tuproq monitoringi, suv 

monitoringi, ekologik xavf, gaz-xromatografiya,  biologik xususiyatlari, ekstraktsiya 

metodlari. 

Аннотация: В статье изучена устойчивость, миграция и биологические 

свойства хлорорганических и фосфорорганических пестицидов в почвенной и 

водной среде. Для оценки экологической опасности пестицидов и их 

идентификации применялись методы экстракции, тонкослойной 

хроматографии, газовой хроматографии и высокоэффективной жидкостной 

хроматографии. Результаты исследования послужили основой для 

совершенствования систем экологического мониторинга и разработки 

рекомендаций по снижению негативного воздействия пестицидов. 

Abstract: This article investigates the stability, migration characteristics, and 

biological accumulation of chlororganic and other persistent pesticides in soil and 

aquatic environments. Modern analytical techniques, including gas chromatography, 

extraction methods, and ultrasonic mixing, were employed to assess the ecological 

risks of pesticides and detect their presence. The study results provide a basis for 

improving ecological monitoring systems and developing recommendations to 

mitigate the adverse effects of pesticides. 

Parchalanishga chidamli, zaharli pestitsidlar atrof-muhitni ifloslantiruvchi asosiy 

manbalardan hisoblanadi. Ularning keng tarqalishi ko‘pincha inson faoliyati, xususan, 

sanoatning intensiv rivojlanishi bilan bog‘liq. Shu bilan birga, xlororganik birikmalar 

tabiiy manbalardan ham kelib chiqishi mumkin. 

POPlar (Persistent Organic Pollutants) asosan xlor organik pestitsidlardan iborat 

bo‘lib, ularning uglerod-xlor aloqalari gidrolizga nisbatan barqaror. Xlor atomlari soni 

ko‘p bo‘lgan birikmalar biodegradatsiyaga yanada chidamli bo‘ladi. Xlor bilan 

almashtirilgan benzol halqalari alifatik birikmalarga qaraganda gidrolizga 

barqarorroqdir. Shuningdek, doimiy xlororganik ifloslantiruvchilar ko‘pincha 

tarmoqlangan yoki halqali tuzilishga ega bo‘ladi. Ushbu birikmalar suvda past, 

yog‘larda esa yuqori eriydi va biologik membranalardan o‘tib, yog‘li qatlamlarda 

to‘planadi. 

Tuproq va unga tutash muhitlarda pestitsidlarning migratsiyasi ularning zaharli 

ta’sirini baholashda muhim rol o‘ynaydi. Tuproqdagi kimyoviy moddalar turli tezlikda 

tashiladi, parchalanadi, so’riladi va bu jarayonlar ko‘pincha bir vaqtda sodir bo‘ladi. 

Pestitsidlarning harakatchanligi asosan suv oqimlari orqali tartibga solinadi, bunda 

infiltratsiya tezligi tuproqning suv o‘tkazuvchanligi, makrog‘ovaklar va yoriqlar 

mavjudligiga bog‘liq. Tuzilmasi yaxshi rivojlangan tuproqlarda suv tez harakatlanib, 

xromatografik bo‘lmagan oqim hosil qiladi. 

Xromatografik oqimdan farqli ravishda, moddaning harakati bir tekis  shaklida 

bo‘ladi. Shu sababli, transport jarayonida sorbsiya va degradatsiya jarayonlari kam 

nazorat qiluvchi omil sifatida qoladi va pestitsidlarning migratsiyasi mahalliy tuproq 

va iqlim sharoitlariga bog‘liq bo‘ladi. 

Tuproq namunalari GOST 17.4.02–84 standartlariga muvofiq 1–15 sm va 15–30 

sm gorizontlarda olinadi. Har bir gorizontdan birlashtirilgan 1 kg massali namuna 

tayyorlanadi va havoda quritiladi. Kimyoviy tahlil uchun Chromatek Crystallux 4000 

M gaz xromatografi va elektron shovqin detektori ishlatiladi. Namuna 10 gramm 

o‘lchamda tortilib, 200 mkm li elakdan o‘tkaziladi va 1% ammiak xlorid eritmasida 

24 soat qoldiriladi. Tuproq ekstrakti atseton va geksan bilan ultratovushli mikserda 

aralashtiriladi, sentrifugalashdan so‘ng filtrlanadi, keyin eritmalar ajratish varonkasi 

orqali tozalanadi va quruq natriy sulfat bilan quritiladi. Olingan ekstrakt gaz 

xromatografga kiritilib tahlil qilinadi. 

Suv namunalari GOST R 51592–2000 ga muvofiq qirg‘oqdan 5 m masofada, turli 

chuqurliklardan olinadi. Namuna hajmi 1000 sm³ bo‘lib, (5 % ammoniy xlorid 

tuzining eritmasi tuproqni aniqlashda) natriy xlor eritmasida 10 % bir sutkaga 

qoldiriladi. Ekstraksiya jarayoni n-geksan va atseton yordamida uch marta 

takrorlanadi. Ekstraktlar birlashtiriladi. Filtrlanadi va geksan qismi ajratkich 

varonkada ajratib olinadi. Ajratib olingan geksanli ekstaraksiya haydaladi 67
0
 C da 

haydaladi. Haydalga geksan qismiga 0,1 gr quruq natriy sulfat tuzi bilan quritilib, 

viyalga joylashtiriladi va  analizga beriladi. Ushbu metod yordamida suv va 

tuproqdagi xlororganik pestitsidlar aniqlanadi. 

Tuproq va suvdagi xlororganik pestitsidlarning to‘planishi ularning ekologik 

xavfini oshiradi. Bu moddalar biologik membranalardan o‘tib, oziq zanjiriga kiradi va 

organizmlarda migratsiyaga uchraydi. Shu bois, xlor organik va fosfor organik 

pestitsidlarlarning atrof-muhitda uzoq muddat saqlanib qolishi nafaqat ekotizimning, 

balki inson salomatligining ham xavfsizligiga salbiy ta’sir ko‘rsatadi. 

Pestitsidlar tuproq va suv muhitida harakatlanishi sharoitga bog‘liq: tuproqning 

gidrofobik xususiyatlari, makrog‘ovaklar va yoriqlar, iqlim sharoitlari, suv oqimlari 

kabi omillar moddaning migratsiya tezligini belgilaydi. Doimiy monitoring natijalari 

shuni ko‘rsatadiki, turg‘un organik ifloslantiruvchilar, ayniqsa, yog‘li qatlamlarda 

to‘planadi va o‘simlik hamda hayvon organizmlariga o‘tadi. Bu esa oziq zanjirida 

zaharli ta’sirini yuzaga keltiradi. 

Atrof-muhitdagi pestitsidlar darajasini baholash uchun bir nechta ilmiy usullar 

qo‘llaniladi. Jumladan: 

1. Gaz xromatografiyasi – suv va tuproq ekstraktlarida xlororganik birikmalarni 

aniqlash imkonini beradi. 

2. Spektrofotometrik usullar – eritmalardagi kimyoviy tarkibni tez va sezgir 

aniqlash imkonini yaratadi. 

3. Bioindikatorlar – o‘simlik va hayvon organizmlarida bioakkumulyatsiya 

darajasini aniqlash orqali ekologik xavfni baholash. 

Monitoring jarayoni pestitsidlarning migratsiya yo‘llari, degradatsiya tezligi va 

sorbsiya xususiyatlarini hisobga olgan holda rejalashtiriladi. Shu tarzda ekologik xavf 

prognozi tuziladi, va zarur hollarda atrof-muhitni ifloslantirishni kamaytirish bo‘yicha 

chora-tadbirlar ishlab chiqiladi. 

Pestitsidlarning salbiy ta’sirini kamaytirish uchun bir nechta strategiyalar 

qo‘llaniladi: 

 Agrokimyoviy moddalarning minimal ishlatilishi – yuqori zaharli pestitsidlar 

o‘rniga biodegradatsiyaga chidamli alternativalar tanlanadi. 

 Tuproq va suvni doimiy monitoring qilish –moddalarning konsentratsiyasini va 

migratsiyasini nazorat qilish. 

 Qayta ishlash va filtratsiya tizimlari – suv havzalari va yer osti suvlarini zaharli 

ifloslanishdan himoya qilish. 

 Ekologik xavf prognozlarini tuzish – turli sharoitlarda pestitsidlarning tarqalish 

modelini aniqlash orqali xavfni oldindan baholash. 

Shu tarzda, pestitsidlar bilan bog‘liq ekologik xavfni kamaytirish, atrof-muhitni 

saqlash va oziq zanjirining barqarorligini ta’minlash mumkin. 

Pestitsidlarning ekologik xavfini kamaytirish va ularni monitoring qilish 

samaradorligini oshirish maqsadida kelajakdagi tadqiqotlar bir necha asosiy 

yo‘nalishlarga qaratilishi lozim: 

1. Biodegradatsiyaga chidamli alternativ pestitsidlar yaratish – zamonaviy 

biotexnologiyalar yordamida tabiiy komponentlardan tayyorlangan, tez 

parchalanadigan va zaharlilik ta’siri minimal bo‘lgan pestitsidlar ishlab chiqish. Bu 

yo‘nalish pestitsidlarning tuproq va suv muhitida uzoq muddat to‘planishini oldini 

oladi. 

2. Raqamli monitoring tizimlari va sensor texnologiyalari – tuproq va suv 

muhitidagi toksik moddalarning real vaqtda aniqlanishini ta’minlaydigan 

avtomatlashtirilgan sensorlar va tizimlarini joriy etish. Bu, ekologik monitoring 

jarayonini tezlashtiradi va xatoliklarni kamaytiradi. 

3. Matematik modellash va migratsiya prognozi – pestitsidlarning tuproq, suv va 

atmosfera orqali tarqalishini hisoblaydigan kompyuter modellari ishlab chiqish. Ushbu 

usul atrof-muhitni ifloslantirish xavfini oldindan aniqlash va zarur chora-tadbirlarni 

belgilash imkonini beradi. 

4. Bioindikator va biomarkerlardan foydalanish – o‘simlik va hayvon 

organizmlarida toksik moddalarning bioakkumulyatsiya darajasini aniqlash orqali 

ekologik xavfni baholash. Shu yo‘l bilan pestitsidlarning oziq zanjiriga kirishi va 

biologik ta’siri haqida ma’lumot olish mumkin. 

5. Integratsiyalashgan ekotizim yondashuvi – pestitsidlar va boshqa agroekologik 

omillarni birgalikda hisobga olgan holda ekologik xavfni baholash. Bu yondashuv 

orqali hududning iqlim sharoiti, tuproq xususiyatlari va suv resurslari inobatga olinadi. 

Ushbu yo‘nalishlar pestitsidlarning salbiy ta’sirini minimallashtirish, atrof-muhitni 

himoya qilish va ekologik barqarorlikni ta’minlashga xizmat qiladi. Shu bilan birga, 

innovatsion metodlar yordamida ilmiy tadqiqotlarning samaradorligi oshadi va 

ekologik xavf prognozlari yanada aniq bo‘ladi. 

Pestitsidlarning atrof-muhitga ta’siri murakkab va ko‘p qirrali jarayon bo‘lib, 

ularning biologik parchalanish darajasi, migratsiya xususiyatlari va  ekologik xavfni 

aniqlashda muhim omillardir. Tadqiqot natijalari shuni ko‘rsatdiki, xlororganik 

pestitsidlar va boshqa FOPlar tuproq va suv muhitida uzoq vaqt barqaror bo‘lib qoladi 

va biologik membranalarda to‘planadi. Shu sababli, ularni nazorat qilish va ekologik 

xavfni kamaytirish uchun zamonaviy monitoring, kimyoviy tahlil va raqamli 

modellash usullarini qo‘llash zarur. 

Eksperimental tadqiqotlar shuni ko‘rsatdiki, tuproq va suvdagi pestitsidlarni 

aniqlash va ekstraktsiya qilishning mukammal metodikalari, jumladan ultratovushli 

ajratish va gaz-xromatografiya tizimlari, zaharlarlarning aniqlanishini aniq va 

ishonchli qiladi. Bu esa ekologik monitoringning sifatini oshirish va atrof-muhitni 

ifloslantirish darajasini baholash imkonini beradi. 

Kelajakda pestitsidlarning salbiy ta’sirini kamaytirish bo‘yicha tavsiyalar 

quyidagilarni o‘z ichiga oladi: 

1. Biodegradatsiyaga chidamli va zaharlilik ta’siri minimal bo‘lgan yangi 

pestitsidlar ishlab chiqish. 

2. Tuproq va suv muhitida zaharli moddalarning real vaqt monitoringini amalga 

oshirish uchun sensor va raqamli tizimlardan foydalanish. 

3. Pestitsidlarning migratsiyasi va parchalanishiniu hisobga olgan matematik va 

kompyuter modellari yaratish. 

4. Bioindikator va biomarkerlardan foydalangan holda ekologik xavfni aniqlash. 

5. Integratsiyalashgan ekotizim yondashuvi orqali hududning iqlim, tuproq va suv 

resurslarini hisobga olgan holda ekologik risklarni baholash. 

Shu tarzda, pestitsidlarni monitoring qilish va ularning ekologik xavfini 

kamaytirish, nafaqat atrof-muhitni, balki inson salomatligini himoya qilishga ham 

xizmat qiladi. Innovatsion metodlar va ilmiy yondashuvlar joriy qilinsa, ekologik 

xavfni oldindan prognoz qilish va samarali boshqarish imkoniyati kengayadi. 

 

 

 

 



 

123 

 

ADABIYOTLAR \ REFERENCES 

 

1. Трегер Ю.А. Устойчивые органические загрязнители. Проблемы и 

пути их решения // Бюллетень МИТХТ. – 2011. – Т. 6, № 5. – С. 96–101. 

2. Бобовникова Ц.И., Вирченко Е.П., Малахов С.Г. Проблема 

глобального загрязнения окружающей среды органохлорными пестицидами. 

Опыт и методы экотоксикологического мониторинга. – Пущино-на-Оке: 

Наука, 1978. – С. 201–208. 

3. Ишанкулов М. SOS и звук SOS — одно и то же // Терра-Жер-Ана. – 

2002. – № 3. – С. 3–6. 

4. Hadjamberdiev I., Jumaev I., Gorbatyuk V. Review on Persistent 

Organic Pollutants. Official ANPED website. Available at: 

http://www.anped.org/media.phpid=107 (accessed March 2013). 

5. Сметник А.А., Спиридонов Ю.Я., Шеин Е.В. Миграция пестицидов 

в почвах. М., 2005. 

6. Katagi T. Soil Column Leaching of Pesticides // Rev. Environ. 

Contamin. and Toxicol. 2013. Vol. 221. 

7. Kordel W., Klein M. Prediction  of  leaching  and groundwater 

contamination by pesticides // Pure and Applied Chem. 2006. Vol. 78, N 5. 

8. I. M. Jumaboeva, Kh. Kh. Kushiev (2023). The Migration of Organic 

Chlorine Pesticide Residues in the Composition of the Soil Samples from 

Mirzaabad, Gulistan and Boyovut Districts of Syrdarya Region. International 

Journal of Current Science Research and Review, 6(11), -. 

https://www.europub.co.uk/articles/-A-724307. 

9. Muratkasimovna, J. I. . (2023). Environmental Effects of Pesticide Use 

in Agriculture. Journal of Innovation, Creativity and Art, 2(3), 29–32. Retrieved 

from https://jica.innovascience.uz/index.php/jica/article/view/109. 

10. Nasriddinov D.I. O‘zbekiston agroekotizimlarida kimyoviy 

moddalarning ekologik oqibatlari // O‘zbekiston biologik jurnali. – 2020. – №3. 

11. Жумабаева И.М., Джураев Т.А., Кушиев Х.Х. Эффективность  

микробной  биоремедиaции загрязненных почв пестицидами  

Сырдарьинской области (Гулистанский, Баяутский, Мирзабадский районы). 

Paxtachilik va donchilik ilmiy amaliy jurnal. 2025 №1 (18). 

12. Muratkasimovna, Jumaboyeva Iroda. "SIRDARYO VILOYATI 

TUPROQ VA SUVI TARKIBIDAGI PESTITSIDLARNING MIGRATSIYASI." 

CONFERENCE OF MODERN SCIENCE & PEDAGOGY. Vol. 1. No. 5. 2025. 

 

http://www.anped.org/media.phpid=107
https://www.europub.co.uk/articles/-A-724307
https://jica.innovascience.uz/index.php/jica/article/view/109

